
Innuttaasunut suliffeqarfinnullu pisortanut akiitsoqartunut NALUNAARUT! 
 
 
 
Ilanngaassinissaq: 
 
Akileraartarnermut Aqutsisoqarfimmi, Akiliisitsiniartarnermi Oqartussaniit nalunaaru-
tigineqassaaq sapinngisaq naapertorlugu ilanngartuisoqassammat pisortanik 
tunniunneqartussanit, makkununnga tunngasut: 
 

 Sanaartuugassanik suliaqarnermi akiliutit 

 Nioqqutissanut sullissinernullu akiliutit 
 
innutaasut suliffeqarfiilluunniit akiitsoqalersimappata taassumunnga pisortamut tunni-
ussisussamut. 
 
Ilanngaassinermut tunngatillugu Akiliisitsiniartarnermi Oqartussaasut ilanngaassineq 
pillugu nalunaarummik innuttaasunut suliffeqarfinnullu nassitsisarumaarput.  
 
Innuttaasut suliffeqarfiillu ilanngaassinermut tunngasumik akerliliissutissaqarunik 
malaarutissaqarumik Akiliisitsiniartarnermi Oqartussaasut sumiiffimmi allaffiannut 
saaffiginnissinnaapput. Sumiiffimmi allaffiit uani takuneqarsinnaapput: www.aka.gl. 
 
 
 
 
 
Qularnaveeqqutitut arsaarinnissuteqarneq: 
 
Pisortanut akiitsut akilersinniarneqartarnerat pillugu nalunaarummi nr. 9, 1. juli 2010-
meersumi § 14, imm. 1 aamma 3 naapertorlugit Akiliisitsiniartarnermi Oqartussaasut 
matumuuna nalunaarutigaat aningaasat pisortanit tunniunneqartussat makku, immikkut 
nalunaaruteqaqqaanngikkaluarluni qularnaveeqqutitut arsaarinnittoqarsinnaammat: 
  

 Sanaartuugassanik suliaqarnermi akiliutit 

 Nioqqutissanut sullissinernullu akiliutit 
 
Innuttaasut suliffeqarfiillu Kommune Kujallermut, Kommuneqarfik Sermersuumut, Qeq-
qata Kommunianut, Qaasuitsup Kommunianut, Namminersorlutik Oqartussanut, A/S 
Inissiaatileqatigiiffik INI-mut, Nukissiorfimmut imaluunniit Iserit A/S-imut akiitsunik, 
Kalaallit Nunaannut eqqartuussisarnermik inatsimmi § 598, imm. 2-miit 3-mut malillugit 
imaluunniit Pisortanut akiitsut akilersinniarneqartarnerat pinaveersaartinneqarnissaallu 
pillugit Inatsisartut inatsisaanni §§-it 2 aamma 3 naapertorlugit pinngitsaaliilluni 
akilersinniarneqarsinnaasunik akiligassallit qularnaveeqqutinik arsaarinninnermik 
eqqorneqarsinnaapput. 
 
Qularnaveeqqutitut arsaarinnittoqartillugu Akiliisitsiniartarnermik Oqartussaasut in-
nuttaasunut suliffeqarfinnullu eqqorneqartunut qularnaveeqqutitut arsaarinninneq pillugu 
nalunaarummik nassiussissapput. 

Innuttaasut suliffeqarfiillu qularnaveeqqutitut arsaarinninnermut atatillugu naammagit-
taalliorniartut Akiliisitsiniartarnermi Oqartussaasut sumiiffimmi allaffiannut saaffiginnis-
sinnaapput. Sumiiffinni allaffiit uani takuneqarsinnaapput: www.aka.gl. 
 
Qularnaveeqqutitut arsaarinninneq ingerlanneqartassaaq akiitsunut akilersuineq/ 
akiliisitsiniarneq ingerlanneqaraluarpalluunniit.  
 
Akiliisitsiniartarnermik Oqartussaasut piffissaq iluatsillugu inuit suliffeqarfiillu akiitsullit 
kajumissaarumavaat akiliisitsiniartarnermik oqartussaasunut ornigullutik saaffiginneqqul-
lugit, akiitsut qanoq akilersorneqarnissaat oqaloqatigiissutigiartorlugu akilersuinissamillu 
isumaqatigiissuteqariartorlutik. 
 
 

Namminersorlutik Oqartussat, Akileraartanermut Aqutsisoqarfik, 
Akiliisitsiniarnermi Oqartussat 

